
 

 

 

ACTA DA REUNIÓN ORDINARIA DA COMISION INFORMATIVA DE IGUALDADE, POLÍTICAS 

SOCIAIS, FAMILIA E RETO DEMOGRÁFICO CELEBRADA O DIA  20 DE DECEMBRO DE 2024 

     

  

En Pontevedra, sendo as nove horas e 

corenta e cinco minutos do día 20 de 

decembro de 2024, reúnense na Sala 

de Xuntas da Deputación de 

Pontevedra, baixo a Presidencia de 

Dona María Sandra Bastos Míguez, as 

señoras e señores deputados que ó 

marxe se sinalan, membros da 

Comisión Informativa de Igualdade, 

Políticas Sociais, Familia e Reto 

Demográfico 

  

Actúa como Secretaria, Dona Ana 

Isabel Amoedo Garrido, coordinadora 

xeral Servizos Educativos do Centro 

Príncipe Felipe.  

 

Aberta a Sesión pola Presidencia, 

adoptáronse os seguintes acordos: 

 

 

 

 

1. APROBACIÓN DO BORRADOR DA ACTA DA SESIÓN ORDINARIA DO 22 DE 

NOVEMBRO DE 2024 (Expediente 2024075476)       

 

A comisión acorda prestar aprobación, por unanimidade, a acta da sesión ordinaria celebrada 

o día 22 de novembro de 2024. 

 

2. DAR CONTA DA MODIFICACIÓN DAS BASES REGULADORAS E APROBACIÓN DA 

CONCESIÓN DAS SUBVENCIÓNS DIRIXIDAS A ENTIDADES SEN FINS DE LUCRO 

PARA A PROMOCIÓN DA ACCESIBILIDADE UNIVERSAL DENTRO DO PROGRAMA 

“PROVINCIA +INCLUSIVA” 2024  (Expediente 2024072114) 

 

PRESIDENTA: 
Dona María Sandra Bastos Míguez 

 
VOGAIS:  

Dona María Nava Castro Domínguez 
Dona Mª Isabel Couselo Torres en 
substitución de Luisa María Sánchez 
Méndez  
Don Rafael Domínguez Artime 
Don Jorge Cubela López 
Dona Belén Cachafeiro Anta 

Dona María Pilar Ramallo Vázquez 
Don Manuel Alejandro Lorenzo Alonso 
Don Jesús Vázquez Almuiña 
Don Paco Ferreira González 

Don Gregorio Luis Agís Gómez 
Dona Digna Rosa Rivas Gómez 
Don Gorka Gómez Díaz 

Dona Nuria Rodríguez Rodríguez 
Don Javier Iglesias Mougán 
Dona María Manuela Rodríguez Pumar 
Dona María Ortega Iñarrea 

Dende o Servizo de Benestar Social elaboran informe para dar conta ás persoas asistentes á 

Comisión Informativa de Igualdade, Políticas Sociais, Familia e Reto Demográfico da 

publicación e apertura de prazo de solicitudes do Programa Lecer en Familia 2024, cuxo  

contido literal é o seguinte: 

 “ DATOS DE INTERESE: 

- Bases reguladoras aprobadas por Acordo nº 34.33686 da Xunta de Goberno, na súa sesión do 

19 de abril de 2024. 

o Publicadas no BOPPO nº 82 do día 26 de abril de 2024 

o Modificadas por Acordo da Xunta de Goberno nº 18.34375 de data 15 de novembro de 

2024, no relativo aos prazos de execución (ampliado ata o 28 de febreiro de 2025) e de 

xustificación (ampliado ata o 31 de marzo de 2025).  

- Prazo de presentación solicitudes: Dende o día 29 de abril de 2024 ata o 26 de xuño de 2024 

- Dotación: 180.000,00 € con cargo á aplicación orzamentaria 24/231.2311.789.00. 

- Solicitudes presentadas á convocatoria: 31 

- Aprobación da concesión en sesión ordinaria da Xunta de Goberno do día 29 de novembro de 

2024 mediante acordo nº 7.34422 

A Deputación de Pontevedra, a través do Servizo de Benestar Social, convocou no ano 2024 unha 

nova liña de subvencións para investimento dirixidas a entidades sen fins de lucro de concellos de 

menos de 50.000 habitantes da provincia de Pontevedra. 

 

Esta nova liña de actuación da Deputación de Pontevedra, enmarcada no programa “Pontevedra, 

provincia + Inclusiva”, busca promover condicións de seguridade e autonomía para as persoas 

usuarias das entidades solicitantes, como elemento primordial para desenvolver as actividades 

da vida cotiá, sen restricións derivadas do ámbito físico, arquitectónico e de comunicación, 

dándolles a oportunidade de ter unha participación activa e de uso e gozo dos diferentes espazos 

e recursos. 

 

As entidades sen ánimo de lucro deberán cumprir os seguintes requisitos: 

- Atoparse inscritas no Rexistro Único de Entidades Prestadoras de Servizos Sociais da Xunta 

de Galicia como titulares ou xestoras de centros ou programas de servizos sociais nos ámbitos 

de inclusión, maiores e/ou discapacidade. 

- Ter o domicilio social nalgún concello de ata 50.000 habitantes da provincia de Pontevedra.  

- Estar ao corrente das obrigas tributarias coa Axencia Estatal de Administración Tributaria 

(AEAT), coa Axencia Tributaria de Galicia (ATRIGA), coa Deputación de Pontevedra e coa 

Seguridade Social. 

Segundo o establecido nas bases reguladoras, a xestión e a concesión destas axudas realizaranse 

mediante o procedemento de concorrencia non competitiva, realizando un reparto entre todas as 

entidades que reúnan os requisitos da convocatoria, cos seguintes condicionantes: O importe 

máximo da subvención para cada solicitude non poderá exceder do 80% do seu orzamento nin da 

cantidade de dez mil (10.000,00) euros.  

 

As actuacións financiadas deberán executarse dende o 1 de xaneiro de 2024 ata o 28 de febreiro de 

2025, conforme a modificación das bases aprobada mediante acordo número 18.34375  da Xunta 

de Goberno o pasado 15 de novembro de 2024.  

 

Serán subvencionables os gastos ou custos relacionados a continuación en inmobles de titularidade 

da entidade solicitante ou sobre os que teñan un dereito de uso por calquera título válido en dereito, 

cun período de cesión vixente por un mínimo de 5 anos seguintes á finalización do prazo de 

presentación de solicitudes.  

 

o Gastos derivados das obras de acondicionamento, reforma ou ampliación de espazos 

accesibles nas instalacións das entidades solicitantes. 

o Os custos de redacción da memoria do proxecto, se esta fose necesaria, serán 

subvencionables se están directamente relacionados co investimento subvencionado e son 

indispensables desde o punto de vista legal para a execución da obra de reforma ou 

acondicionamento. 

o Gastos para adquirir sistemas inclusivos de comunicación, informáticos, audiovisuais, 

dispositivos braille, sintetizadores de voz, dispositivos de alarma mediante sinais 

luminosos ou acústicos ou mediante vibracións etc. 

o Gastos derivados de adquirir axudas técnicas relacionadas coa mobilidade e o coidado 

persoal: camas articuladas, colchóns antiescaras, cadeiras de rodas (non cubertas por 

outro sistema público), guindastres e plataformas elevadoras, andadores, sistemas de 

elevación, dispositivos motorizados para subir escaleiras, cadeiras para a ducha e outras 

de similar natureza para o uso das persoas usuarias da entidade solicitante. 

As solicitudes poderán conter un ou varios dos gastos subvencionables anteriormente descritos.  

A instrución do procedemento de concesión correspóndelle ao Servizo de Benestar Social, que 

realizou de oficio cantas actuacións estimou necesarias para a determinación, o coñecemento e a 

comprobación dos datos e da documentación aportada.  

O órgano instrutor emitiu informe proposta con data 21 de outubro de 2024 (CSV 

Y8AOWZ9LZ0TTLQZT) no que se recolleu a relación das entidades para as que se propuxo a 

concesión da subvención coa súa contía, e as solicitudes excluídas co motivo de rexeitamento.  

 Con data 24 de outubro de 2024, Intervención emite informe favorable (CSV: 

M1Y2RA6N9CK469MQ) sobre a fiscalización dos expedientes da convocatoria, previa á aprobación 

definitiva polo órgano competente, e deixa constancia da existencia de crédito autorizado (Doc.A 

nº 202400091914)  para facer fronte a este gasto, con cargo á aplicación orzamentaria 

24/231.2311.789.00 do vixente orzamento provincial. 

Avaliado o informe proposta, fiscalizado pola Intervención, a Comisión de Valoración con data 24 

de outubro de 2024 emite acta (CSV: 6WKET8O8OUM3MDBV), na que propón a concesión ou a 

desestimación das solicitudes tramitadas 

Unha vez recibido o informe da Comisión de Valoración, o órgano instrutor formulou proposta de 

resolución provisional (CSV: QI0H2WRZH3TN3GDF) das entidades beneficiarias, das excluídas e 

da aceptación da desistencia das subvencións para a promoción da accesibilidade universal, a 

eliminación de barreiras e a adquisición de axudas técnicas no ano 2024  

Con data 29 de outubro de 2024, BOPPO Nº 211, foi publicado o anuncio relativo á proposta de 

resolución provisional da convocatoria de subvencións dirixidas a entidades sen fins de lucro para a 

promoción da accesibilidade universal, a eliminación de barreiras e a adquisición de axudas técnicas 

no ano 2024, de acordo cos termos establecidos no artigo 45 da Lei 39/2015, de 1 de outubro, do 

procedemento administrativo común das Administracións Públicas.  

Rematado o prazo outorgado de dez (10) días para formular alegacións, con data 19 de novembro 

de 2024 o órgano instrutor formula a aceptación (CSV: XBQE0DQJSMMS7CKS) das alegacións 

presentadas polas entidades CASA SANTA MARÍA DE LA ESPERANZA ESCLAVAS DE LA VIRGEN 

DOLOROSA (Expte. 2024045630), con CSV: KL5G2DRKQZXIGFFJ  e  ASOCIACIÓN DE APOYO A 

PERSONAS CON DIVERSIDAD INTELECTUAL ACEESCA (Expte. 2024041012), con CSV 

DZ7UYUXH8ORLVWZR. 

Realizados os axustes derivados da aceptación das alegacións, emite proposta de resolución 

definitiva, que conten a relación das 19 entidades solicitantes para as que se propuxo a concesión 

da subvención e o seu importe, (RELAC/2024000059, con CSV: 1TLTSP60BFU4D4W6), e que 

supón o reparto de 114.575,18 euros con cargo á aplicación 24/231.2311.789.00. 

Con data 19 de novembro de 2024, Intervención emite informe favorable do expediente (CSV 

M0TSUA3U3B4ABB83). 

De acordo có exposto, considerando que o órgano competente para a aprobar a concesión de 

subvencións é a Xunta de Goberno, de conformidade co establecido na base décimo terceira da 

convocatoria, a Xunta de Goberno acorda por unanimidade: 

1º.- A aprobación da concesión das subvencións dirixidas a 19 entidades sen fins de lucro, para a 

promoción da accesibilidade universal, a eliminación de barreiras e a adquisición de axudas 

técnicas, que se detallan no documento anexo (RELAC/2024000059, con CSV: 

1TLTSP60BFU4D4W6) por un importe total de 114.575,18 euros con cargo á aplicación 

24/231.2311.789.00. do vixente orzamento provincial, para o que existe crédito autorizado  (Doc. A 

nº202400091914), tendo en conta os seguintes aspectos: 

- En 3 expedientes valídanse importes distintos aos solicitados, debido a que nos orzamentos 

achegados figuraban conceptos non subvencionables conforme as bases reguladoras da 

convocatoria: 

EXPEDIENTE ENTIDADE 
ORZAMENTO TOTAL 

VALIDADO 

CONTÍA 

CONCEDIDA 

2024045032 ASOCIACIÓN DAR MÁS 1.560,00€ 1.248,00€ 

2024045145 
FUNDACIÓN LAR PRO 

SALUD MENTAL 
16.620,16€ 10.000,00€ 

2024045346 DALLE QUE DALLE, S.C.G. 5.418,40€ 4.334,72€ 

 

- A concesión da subvención para as seguintes entidades está condicionada á achega das 

correspondentes autorizacións ou comunicacións  xunto á documentación xustificativa: 

2º.- Admitir a desistencia presentada:  

DESISTENCIA 

Nº  Nº EXTE CIF NOME ENTIDADE 

1 2024043698 G28197564 ASOCIACIÓN ESPAÑOLA CONTRA EL CÁNCER (AECC) 

EXPEDIENTE ENTIDADE AUTORIZACIÓN SECTORIAL 

2024044872 ASOCIACIÓN AUTISMO BATA 
Licenza municipal (Concello de Vilagarcía 

de Arousa) 

2024045346 DALLE QUE DALLE, S.C.G. 
Comunicación previa obras (Concello de 

Vilagarcía de Arousa) 

2024045145 FUNDACIÓN LAR PRO SALUD MENTAL 

-Licenza municipal (Concello de Vilagarcía 

de Arousa) 

-Augas de Galicia 

-Dirección Xeral de Patrimonio Cultural da 

Xunta de Galicia 

2024041012 

ASOCIACIÓN DE APOYO A PERSONAS 

CON DIVERSIDAD INTELECTUAL 

ACEESCA 

Título habilitante municipal (Concello de O 

Porriño) 

3º.- Desestimar as 11 solicitudes que se detallan a continuación con indicación da súa causa: 

SOLICITUDES EXCLUÍDAS 

• POR NON CUMPRIR OS REQUISITOS ESTABLECIDOS NAS BASES DA CONVOCATORIA 

Nº Nº EXPTE. CIF NOME ENTIDADE 

1 2024030859 G94017704 

ASOCIACIÓN O SON DO POBO 

(Base décima: non achegar documentación 

complementaria) 

2 2024033108 G94001666 

ASOCIACIÓN VECINAL DE FRAGAS 

(Base cuarta: non estar inscrita no RUEPSS, dentro das 

áreas de inclusión, maiores e/ou discapacidade) 

3 2024041011 G15483498 

ASOCIACIÓN GALEGA PARA AXUDA DOS ENFERMOS 

CON DEMENCIA TIPO ALZHEIMER AGADEA  

(Base cuarta: non ter o domicilio social nun Concello de 

menos de 50.000 habitantes) 

4 2024043337 G36648319 

CENTRO CULTURAL Y DEPORTIVO BOLOS DA 

CARRASCA 

(Base cuarta: non estar inscrita no RUEPSS) 

5 2024044282 G36190098 

CLUB DE JUBILADOS Y PENSIONISTAS DE PORTONOVO  

(Bases quinta e décima: non acreditar titularidade ou 

dereito de uso do inmoble por un período de cesión vixente 

mínimo de 5 anos ) 

• POR NON SER OBXECTO DE SUBVENCIÓN 

6 2024032398 G36341113 ASOCIACIÓN DE MAIORES DE PONTEAREAS 

7 2024043522 G15526148 
ASOCIACIÓN GALEGA DE RESIDENCIAS E CENTROS DE 

ANCIÁNS DE INICIATIVA SOCIAL ACOLLE 

8 2024044482 G36298867 ASOCIACIÓN AVELAÍÑA 

9 2024044729 G36484616 ASOCIACIÓN AREVA 

10 2024045102 G36161214 
ASOCIACIÓN DISMINUIDOS FÍSICOS E PSÍQUICOS DE 

MOS 

• POR DUPLICIDADE 

11 2024043521 G15526148 
ASOCIACIÓN GALEGA DE RESIDENCIAS E CENTROS DE 

ANCIÁNS DE INICIATIVA SOCIAL ACOLLE 

Relación de entidades por Concellos:  

CONCELLO Nº ENTIDADES 
TOTAL CONCEDIDO POR 

CONCELLO 

BUEU 1 10.000,00€ 

CRECENTE 1 8.778,39€ 

LALÍN 3 6.250,09€ 

MOAÑA 1 7.850,00€ 

MOS 1 8.847,52€ 

NIGRÁN 1 4.542,82€ 

PAZOS DE BORBEN 1 8.577,35€ 

PONTEAREAS 2 4.135,62€ 

PORRIÑO, O 1 10.000,00€ 

REDONDELA 1 5.998,57€ 

TOMIÑO 1 1.691,22€ 

TUI 1 5.215,58€ 

VILAGARCÍA DE AROUSA 4 32.688,02€ 

 

Conforme a modificación das bases aprobada en Xunta de Goberno do 15 de novembro, o prazo co 

que contarán as entidades para a presentación da documentación xustificativa rematará o 31 de 

marzo de 2025”.   

 

A Comisión Informativa de Igualdade, Políticas Sociais, Familia e Reto Demográfico queda 

enterada do contido de dito informe. 

3. DAR CONTA DA CONVOCATORIA DO PROGRAMA +XUNTAS 2025  (Expediente 

2024069042) 

 

Dende o Servizo de Igualdade elaboran informe para dar conta ás persoas asistentes á Comisión 

Informativa de Igualdade, Políticas Sociais, Familia e Reto Demográfico da convocatoria do 

programa +XUNTAS 2025, cuxo  contido literal é o seguinte: 

 

“A Deputación de Pontevedra convoca para o ano 2025 un novo programa “+Xuntas”, que ten por 

finalidade mellorar a formación básica das mulleres na comunidade e as súas condicións de vida, 

promover o apoderamento e a súa autonomía individual, e crear redes de apoio para impulsar a 

participación activa, a sororidade e a xeración de vínculos entre as participantes, así como para 

fomentar as relacións interpersoais e o intercambio de experiencias ao compartir vivencias e 

romper co illamento. 

O programa será xestionado polo Servizo de Igualdade da Deputación de Pontevedra, o cal 

elaborou unhas bases para regular a concesión de axudas que van destinadas a asociacións, 

federacións e fundacións sen fins de lucro da provincia de Pontevedra, ou que conten cunha 

delegación nela, que teñan como obxectivo e ámbito de actuación a promoción das mulleres e que 

apoien o seu desenvolvemento e apoderamento, o seu tecido asociativo e a paulatina consecución 

do obxectivo da igualdade de oportunidades entre mulleres e homes. 

Resultando que con data do 30 de outubro de 2024, Secretaría informa as bases reguladoras do 

programa “+Xuntas” para o exercicio 2025, entendendo que a posta en marcha desta liña de 

subvencións no eido da promoción da igualdade e a prevención da violencia de xénero enténdese 

dentro das competencias coas que a Deputación desenvolve a súa actividade de fomento e dos 

intereses xerais da provincia.  

Resultando que con data do 14 de novembro de 2024, Intervención emite informe favorable á 

tramitación do expediente para aprobación das citadas bases, indicando que o importe deste 

programa, que ascende a cantidade de 323.907,39€, se afrontará con cargo a  aplicación 

orzamentaria 25/250.2315.227.07 quedando condicionada a aprobación destas bases a aprobación 

definitiva do orzamento do ano 2025, e a existencia de crédito adecuado e suficiente en dita 

aplicación orzamentaria, para facer fronte ao gasto, por tratarse dunha tramitación anticipada. 

Estas bases envíanse para a súa aprobación na sesión ordinaria da Xunta de Goberno da 

Deputación de Pontevedra a celebrar o día 22 de novembro, posteriormente foron publicadas no 

Boletín Oficial da Provincia de Pontevedra (BOPPO) Núm, 241 , do 12 de novembro de 2024,  e na 

Base Nacional de Subvencións. 

O prazo de presentación de solicitudes remata o 13 de xaneiro de 2025. 

Ditas bases reguladoras quedan redactadas da seguinte forma: 

PROGRAMA “+XUNTAS” 2025 

A igualdade como dereito está recollida nos artigos 9.2 e 14 da Constitución española e no artigo 4 do Estatuto 

de autonomía de Galicia, no que se determina que lles corresponde aos poderes públicos promover as 

condicións para que a liberdade e a igualdade das persoas sexan reais e efectivas, así como eliminar os 

obstáculos que impidan ou dificulten a súa plenitude e facilitar a participación da cidadanía na vida política, 

económica, cultural e social. 

A Lei orgánica 3/2007, de 22 de marzo, para a igualdade efectiva de mulleres e homes, constitúese como o 

marco xurídico e legal da igualdade entre mulleres e homes no ámbito de todo o Estado español. Así mesmo, 

na Lei orgánica 1/2004, de 28 de decembro, de medidas de protección integral contra a violencia de xénero, e 

na Lei 7/2023, de 30 de novembro, para a igualdade efectiva de mulleres e homes de Galicia, recóllese que os 

poderes públicos, no marco das súas competencias, incorporarán medidas tendentes a acadar a igualdade 

efectiva e impulsarán campañas de información e sensibilización específicas co fin de previr a violencia de 

xénero. 

No ámbito local, no artigo 36.1.d da Lei 7/1985, de 2 de abril, reguladora das bases do réxime local, establécese 

como competencia propia das deputacións provinciais a cooperación no fomento do desenvolvemento 

económico e social e na planificación no territorio provincial. 

Nesta liña, no artigo 109.1.d da Lei 5/1997, de 22 de xullo, de Administración local de Galicia, determínanse 

como competencias propias das deputacións o fomento e a administración dos intereses peculiares da 

provincia. 

Segundo este ámbito competencial, a Deputación de Pontevedra ten entre os seus obxectivos, dentro do seu 

ámbito de actuación, a promoción da igualdade e a eliminación da discriminación entre mulleres e homes, así 

como a erradicación da violencia de xénero, ao promover liñas de subvencións destinadas a realizar 

actividades e programas relacionados co impulso e co desenvolvemento de accións que fomenten o principio 

de igualdade entre mulleres e homes, de conformidade cos criterios de publicidade, concorrencia e 

obxectividade. 

Conforme ao anterior e tendo en conta que a formación é un instrumento clave para avanzar cara á igualdade 

e para que esta sexa real e efectiva, a Deputación de Pontevedra pon en marcha o programa “+Xuntas”, co 

que se busca mellorar a formación básica das mulleres da provincia de Pontevedra e as súas condicións de 

vida, promover o apoderamento e a súa autonomía individual e crear redes de apoio para impulsar a 

participación activa, a sororidade e a xeración de vínculos entre as participantes, así como para fomentar as 

relacións interpersoais e o intercambio de experiencias ao compartir vivencias e romper co illamento. Ademais, 

preténdese concienciar a cidadanía cara a un cambio de actitudes e ruptura de estereotipos ao promover a 

sensibilización na igualdade de xénero e a prevención da violencia machista, especialmente entre a poboación 

rural. 

Segundo o exposto, e ao abeiro do establecido na Lei 38/2003, de 17 de novembro, xeral de subvencións, na Lei 

39/2015, de 1 de outubro, do procedemento administrativo común das administracións públicas, na 

Ordenanza reguladora de subvencións da Deputación de Pontevedra e na demais normativa aplicable, 

convócase esta liña de subvencións de acordo coas seguintes 

BASES 

Primeira. Obxecto 

Estas bases teñen por obxecto aprobar a convocatoria do programa “+Xuntas” 2025, a través do cal as 

entidades interesadas poderán seleccionar unha das accións formativas do catálogo ofertado. 

Segunda. Finalidade 

O programa “+Xuntas” ten por finalidade mellorar a formación básica das mulleres na comunidade e as súas 

condicións de vida, promover o apoderamento e a súa autonomía individual, e crear redes de apoio para 

impulsar a participación activa, a sororidade e a xeración de vínculos entre as participantes, así como para 

fomentar as relacións interpersoais e o intercambio de experiencias ao compartir vivencias e romper co 

illamento. 

Terceira. Réxime xurídico 

O procedemento establecido para a concesión das accións formativas é o de concorrencia non competitiva, 

por esgotamento do crédito. A proposta de concesión formularaa o órgano instrutor, que unicamente deberá 

comprobar a concorrencia dos requisitos para conceder a subvención, sen que sexa necesario comparar as 

solicitudes presentadas. 

Se o orzamento asignado para esta convocatoria non fose suficiente para a asignación directa das peticións 

solicitadas, atenderase aos seguintes criterios automáticos de adxudicación: 

• En primeiro lugar, terán prioridade as solicitudes realizadas por entidades de mulleres. 

• En segundo lugar, tramitaranse as solicitudes por orde de entrada no rexistro electrónico da 

Deputación de Pontevedra. 

Cuarta. Entidades beneficiarias 

Este programa está destinado a asociacións, federacións e fundacións sen fins de lucro da provincia de 

Pontevedra ou que conten cunha delegación nela, que teñan como obxectivo e ámbito de actuación a 

promoción das mulleres e que apoien o seu desenvolvemento e apoderamento, o seu tecido asociativo e a 

paulatina consecución do obxectivo da igualdade de oportunidades entre mulleres e homes. 

As entidades solicitantes deberán cumprir os requisitos previstos nesta convocatoria tendo en conta as 

instalacións e os equipamentos dos que dispón e as necesidades para cada acción formativa. 

Non poderán obter a condición de entidades beneficiarias aquelas nas que concorra algunha das circunstancias 

previstas no artigo 10.2 da Lei 9/2007, de 13 de xuño, de subvencións de Galicia. 

Quinta. Alcance do programa 

As entidades interesadas poderán escoller unha soa acción formativa do catálogo ofertado e aceptarán as 

obrigas que correspondan para cada unha delas; ademais, deberán cumprir o seguinte: 

• Contar cunha aula adecuada (de non cumprirse, deberán escoller outro obradoiro) 

• Dispoñer do material necesario e dun acondicionamento mínimo (ver catálogo) 

• Ter coñecementos mínimos (ver catálogo) 

Na elección da acción formativa deberán terse en conta as instalacións e os equipamentos dos que dispón a 

entidade e as súas características específicas, ademais do material que deberá levar o alumnado, segundo o 

recollido no catálogo para cada acción formativa.  

A entidade proporcionará a súa sede ou un local de uso público para realizar o obradoiro. Este deberá contar 

cunha aula-obradoiro debidamente acondicionada, con espazo suficiente para desenvolver as actividades 

prácticas ou as tarefas manuais, ventilación natural, iluminación suficiente, electricidade e toma de auga. Esta 

aula deberá estar equipada, ademais, con mobiliario para as e os docentes e para as persoas participantes no 

obradoiro (mesas e cadeiras). 

Calquera anomalía que se advirta sobre o bo desenvolvemento da actividade deberá comunicárselle 

inmediatamente ao Servizo de Igualdade da institución provincial para poder solucionala. 

Os días da semana e datas preferentes sinaladas pola entidade no procedemento de solicitude terán carácter 

orientativo e non implican que a acción formativa se realice necesariamente nesas datas. 

Unha vez concedida a acción formativa e establecida a data de inicio, a entidade solicitante deberá enviarlle 

a relación definitiva das persoas participantes á empresa adxudicataria, como mínimo unha semana antes do 

día de comezo marcado. Nesta relación figurarán os nomes e apelidos, o número de NIF e o teléfono de 

contacto de cada participante, co obxectivo de realizar a actividade. 

Sexta. Condicións do programa 

As accións formativas deberán estar abertas a toda a poboación da provincia de Pontevedra, aínda que as 

mulleres terán preferencia. En caso de quedaren prazas vacantes, poderán participar homes, ata un máximo 

do 25 % do total das prazas adxudicadas. As persoas participantes deberán ser maiores de idade ou, de 

maneira excepcional, maiores de 16 anos. 

As accións formativas terán unha duración de 35 horas, repartidas en entre dúas e tres horas semanais, que 

se poderán incrementar ata un máximo de cinco de considerarse oportuno polo tipo de actividade que se vai 

desenvolver. Así mesmo, a entidade solicitante poderá escoller se estas se realizan no mesmo día ou en días 

alternos, segundo as necesidades das persoas participantes. 

Nos contidos de todas as accións formativas deberá incluírse de forma transversal o tratamento da igualdade 

efectiva entre mulleres e homes. Ademais, impartirase un módulo de cinco horas de duración sobre 

sensibilización na igualdade de oportunidades entre mulleres e homes, que se realizará como mínimo en dúas 

sesións. 

Este módulo é obrigatorio, polo que quen non asista non recibirá o diploma. Ademais, penalizaranse aquelas 

entidades que se neguen a facelo e non poderán participar na vindeira edición do programa.  

O número máximo de prazas por cada acción formativa establecerase no catálogo segundo a especialidade e 

poderá variar de entre vinte a vinte e cinco persoas. Para levar a cabo calquera acción formativa será necesario 

reunir un mínimo de doce; de non ser así, a entidade deberá poñerse en contacto co Servizo de Igualdade do 

organismo provincial e valorar as opcións existentes antes de anular o curso. 

En caso de que se queiran ampliar as prazas debido á elevada demanda, a entidade poderá solicitarllo á 

Deputación sempre que as instalacións e o tipo de obradoiro o permitan. 

A institución provincial levará a cabo estas accións formativas a través dunha empresa especializada na 

materia, responsable de executar, coordinar e avaliar o programa. 

Os obradoiros deberán realizarse durante o ano 2025. 

Sétima. Presentación de solicitudes e prazo 

As solicitudes presentaranse obrigatoriamente por vía electrónica a través do formulario normalizado 

dispoñible na Sede electrónica da Deputación de Pontevedra (https://sede.depo.gal). 

Para a presentación das solicitudes a Sede electrónica da Deputación de Pontevedra admite os certificados 

electrónicos do sistema Cl@ve, que contempla a utilización de sistemas de identificación baseados en 

claves concertadas (sistemas de usuario e contrasinal) e certificados electrónicos (incluído o DNIe). 

O prazo de presentación de solicitudes será dun (1) mes, contado a partir do día seguinte ao da publicación 

da convocatoria e do extracto no Boletín Oficial da Provincia de Pontevedra e na Base de Datos Nacional 

de Subvencións.  

Oitava. Comprobación de datos 

Para a tramitación deste procedemento consultaranse automaticamente os datos incluídos nos seguintes 

documentos elaborados polas administracións públicas: 

• NIF da entidade solicitante. 

• NIF da persoa representante da entidade solicitante. 

• Certificación de estar ao corrente das obrigas tributarias para a percepción de axudas 

públicas coa Axencia Estatal de Administración Tributaria, coa Facenda autonómica, coa 

Seguridade Social e coa Deputación de Pontevedra. 

Se as persoas interesadas se opuxesen a estas consultas, deberán indicalo no cadro correspondente 

habilitado no formulario de inicio e achegar os documentos correspondentes. 

Excepcionalmente, se algunha circunstancia imposibilitase obter estes datos, poderáselles solicitar ás 

persoas interesadas que presenten os documentos correspondentes. 

Novena. Documentación  

Co obxectivo de comprobar os requisitos previstos na base cuarta, as entidades solicitantes que non sexan 

especificamente entidades de mulleres deberán achegar, xunto coa solicitude, a seguinte documentación: 

- Estatutos da organización nos que se especifiquen os fins da entidade ou memoria das actividades 

realizadas en 2024 na que se detallen os traballos efectuados no eido da muller e en prol da igualdade. 

En caso de que algún dos documentos presentados de forma electrónica superase os tamaños máximos 

establecidos ou tivese un formato non admitido pola Sede electrónica da Deputación de Pontevedra 

permitirase a súa presentación de forma presencial dentro dos prazos previstos.  

Décima. Trámites administrativos posteriores á presentación de solicitudes e emenda destas 

Todos os trámites administrativos que as persoas interesadas deban realizar durante a tramitación deste 

procedemento faranse por medios electrónicos a través do modelo “2887054 Trámites administrativos 

xenéricos distintos da solicitude”, dispoñible en https://sede.depo.gal. 

A Sede electrónica dispón dunha serie de modelos xenéricos que as persoas interesadas poden utilizar para 

realizar as xestións máis habituais durante a tramitación administrativa (representación, emenda da 

solicitude, alegacións, renuncia ou recursos, entre outros). Estes modelos son comúns para os distintos 

procedementos e poderán empregarse sempre que a normativa reguladora do procedemento concreto para 

o que se vaian utilizar non estableza outros modelos específicos. Os modelos xenéricos poderán 

descargarse para anexalos a unha solicitude ou para realizar trámites sobre outros expedientes e 

presentalos electrónica ou presencialmente segundo a normativa reguladora do procedemento do que se 

trate. No formulario deberá indicarse, no seu caso, o procedemento para o que se efectúa o trámite. Os 

modelos están dispoñibles en https://sede.depo.gal/web/public/dynamic/catalogo/tramitesxenericos. 

Décimo primeira. Notificacións 

As notificacións electrónicas practicaranse a través da Dirección Electrónica Habilitada, sistema   accesible 

desde https://sede.depo.gal e directamente desde https://dehu.redsara.es. 

As notificacións entenderanse practicadas no momento no que se acceda ao seu contido e rexeitadas cando 

transcorran dez (10) días naturais desde a posta á disposición da notificación sen que se acceda a este. 

O sistema remitiralles ás persoas interesadas avisos da posta á disposición das notificacións á conta de correo 

electrónico indicada na solicitude. Estes avisos non terán, en ningún caso, efectos de notificación practicada e 

a súa falta non impedirá que a notificación sexa considerada plenamente válida. 

Se o envío da notificación electrónica non fose posible por problemas técnicos, a Deputación de Pontevedra 

practicaraa polos medios previstos na normativa reguladora do procedemento administrativo común.  

 

Décimo segunda. Obrigas das persoas participantes nas accións formativas  

As persoas participantes en cada obradoiro deberán aboar a cantidade de sete (7) euros e serán responsables 

de levar os materiais esixidos, en caso de que fose preciso, para realizar a acción formativa escollida (ver 

catálogo). Esta cantidade non se lles devolverá a non ser que a baixa na acción formativa se produza por 

causas de forza maior. 

O primeiro día a coordinadora ou coordinador da empresa adxudicataria encargarase de recoller o depósito 

dos cartos das persoas que fixesen a entrega previamente na entidade, así como de requirírllelo a aquelas que 

por diversos motivos non o realizasen con anterioridade. A todas elas entregaráselles o xustificante 

correspondente. 

Unha vez comece o curso, cada persoa participante decidirá se quere ou non asinar a cesión de dereitos de 

imaxe que permite obter fotos durante a execución dos obradoiros para a difusión e a promoción do programa. 

Cando remate a acción formativa entregaráselles un diploma acreditativo da boa execución e das horas de 

formación recibidas ás persoas participantes que cumprisen os requisitos de asistencia. Tamén pode entregarse 

ao finalizar o programa; neste caso realizarase unha clausura e entrega conxunta dos diplomas. 

Para obter o diploma non se poderá superar o 15 % de faltas inxustificadas nin o 25 % das xustificadas. 

Décimo terceira. Tramitación do procedemento 

Tras finalizar o prazo de presentación de solicitudes, o Servizo de Igualdade da Deputación, que actuará como 

instrutor do procedemento, realizará a correspondente revisión da documentación administrativa, o 

cumprimento dos requisitos esixidos nestas bases, así como cantas actuacións considere necesarias para a 

determinación, o coñecemento e a comprobación dos datos en virtude dos cales se debe pronunciar a 

resolución. 

Décimo cuarta. Resolución da convocatoria 

Unha vez instruído o procedemento, o órgano instrutor, á vista do expediente e da documentación requirida, 

e logo da súa fiscalización pola área de Intervención, ditará a proposta de resolución, que será elevada á 

deputada delegada de Igualdade para a súa aprobación. 

A resolución da convocatoria ponlle fin á vía administrativa e contra ela poderanse interpoñer os recursos 

administrativos ou xudiciais preceptivos, sen prexuízo de que as entidades interesadas poidan exercer calquera 

outro que consideren procedente. 

Décimo quinta. Financiamento 

A contía consignada para o programa “+Xuntas” 2025, que se regula nesta convocatoria, ascende para o ano 

2025 a trescentos vinte e tres mil novecentos sete euros con trinta e nove céntimos (323.907,39), que quedarán 

condicionados á aprobación do correspondente orzamento xeral desa anualidade, con cargo á aplicación 

25/250.2315.227.07 do Orzamento da Deputación. 

A institución provincial establece a convocatoria das accións formativas do programa “+Xuntas” 2025, no 

marco de actividades para mulleres, e inicialmente oferta un total de 207, que poderá incrementarse con base 

no prezo definitivo da empresa adxudicataria. 

No suposto de que as accións ofertadas nesta convocatoria non quedasen cubertas, o organismo provincial 

poderá abrir unha nova convocatoria. 

Décimo sexta. Publicidade 

As accións de promoción e os materiais de difusión que se realicen ao abeiro desta convocatoria deberán incluír 

o logotipo da Deputación de Pontevedra, seguindo as súas respectivas normativas de identidade corporativa, 

accesibles en https://www.depo.gal/es/identidade-corporativa. Así mesmo, será obrigatorio que os logotipos 

da Deputación de Pontevedra sexan visibles nos materiais necesarios para realizar a actividade obxecto de 

subvención. 

Décimo sétima. Protección de datos 

Os datos persoais obtidos neste procedemento serán obxecto de tratamento pola Deputación de 

Pontevedra, en calidade de órgano responsable, coa finalidade de xestionar este procedemento, verificar 

os datos e os documentos que a persoa interesada declare na súa solicitude para comprobar a exactitude 

destes e levar a cabo todas as actuacións administrativas que, no seu caso, deriven. 

A lexitimación para o tratamento dos datos baséase no cumprimento dunha tarefa de interese público ou 

no exercicio de poderes públicos segundo as normas de rango legal recollidas no apartado “normativa 

aplicable”, dispoñible na ficha do procedemento en https://sede.depo.gal. 

Os datos persoais obtidos neste procedemento serán obxecto de comunicación ás administracións públicas 

no exercicio das súas propias competencias ou cando sexa necesario para que a cidadanía poida acceder 

de forma integral á información relativa a unha materia e ao público xeral, dada a publicación de actos 

prevista no punto noveno. 

As persoas interesadas poderán acceder, rectificar e suprimir os seus datos, así como exercer outros 

dereitos ou revogar o consentimento segundo o previsto en https://depo.gal/proteccion-de-datos/exercicio-

de-dereitos. 

Décimo oitava. Autorización para a difusión de imaxes 

As entidades interesadas deberán habilitar mecanismos para que as persoas participantes poidan autorizar 

ou denegar expresamente a toma de imaxes que se poidan realizar nas diferentes accións formativas, que 

poderán ser obxecto de publicación por parte das entidades solicitantes ou da Deputación de Pontevedra. 

Décimo novena. Prazo de vixencia 

Este programa terá vixencia ata o 31 de decembro de 2025; este prazo poderá ampliarse para a súa 

adecuada execución. 

Vixésima. Lexislación aplicable 

• Lei 38/2003, de 17 de novembro, xeral de subvencións. 

• Real decreto 887/2006, de 21 de xullo, polo que se aproba o Regulamento da Lei xeral de subvencións. 

• Lei orgánica 1/2004, de 28 de decembro, de medidas de protección integral contra a violencia de xénero. 

• Lei orgánica 3/2007, de 22 de marzo, para a igualdade efectiva de mulleres e homes. 

• Lei 7/2023, de 30 de novembro, para a igualdade efectiva de mulleres e homes de Galicia. 

• Lei 11/2007, de 27 de xullo, galega para a prevención e o tratamento integral da violencia de xénero. 

• Lei 7/1985, de 2 de abril, reguladora das bases do réxime local, modificada pola Lei 27/2013, de 27 de 

decembro, de racionalización e sostibilidade da Administración local. 

• Real decreto lexislativo 2/2004, de 5 de marzo, polo que se aproba o Texto refundido da Lei reguladora das 

facendas locais. 

• Lei 39/2015, de 1 de outubro, do procedemento administrativo común das administracións públicas. 

• Bases de execución do vixente Orzamento provincial. 

• Ordenanza xeral de subvencións da Deputación de Pontevedra”. 

 

A Comisión Informativa de Igualdade, Políticas Sociais, Familia e Reto Demográfico queda 

enterada do contido de dito informe. 

 

4. APROBACIÓN DA SUBVENCIÓN DE CONCESIÓN DIRECTA DIRIXIDA Á 

DEPUTACIÓN DE VALENCIA (Expediente 2024081330) 

 

Neste punto a Presidenta da Comisión Informativa, diríxese ás persoas da Comisión para 

aclararlles que hai un erro no titulo, dado que hai que ditaminar pola Comisión a concesión 

desta subvención á Deputación de Valencia para axudar aos municipios e persoas afectadas 

pola DANA, tal e como indica o Informe de Intervención, ao tratarse dunha subvención de 

concesión directa e superior a 6.000 €.  

 
De conformidade co establecido nos artigos 123 a 126 do Real Decreto 2568/1986, de 28 de 

novembro, polo que se aproba o Regulamento de organización, funcionamento e réxime 

xurídico das Entidades Locais, sométese ao ditame da Comisión Informativa de Igualdade, 

Políticas Sociais, Familia e Reto Demográfico, con carácter previo á súa elevación ante o órgano 

competente para a súa aprobación, a proposta de ditame co seguinte teor literal: 

 “EXPEDIENTE 2024081330 
ASUNTO: SUBVENCIÓN DE CONCESIÓN DIRECTA A DIPUTACIÓN DE VALENCIA 
TRÁMITE  INFORME PARA C.I. DE IGUALDADE, POLÍTICAS SOCIAIS, FAMILIA E RETO 
DEMOGRÁFICO 

▪ “DATOS DE INTERESE 

- Solicitude de subvención directa: en favor da Deputación de Valencia para a creación do 

“Fondo de Solidaridad Provincial”. 

- Dotación: 10.000,00 € con cargo á aplicación orzamentaria 24/231.2311.489.01. 

- Aprobación da concesión: O órgano competente é o presidente, por delegación do Pleno, en 

aplicación da base número 16ª.1 das aprobadas para a execución do vixente orzamento, ao 

tratarse dunha subvención que supera os 6.000 euros e non supera os 60.000 €, e sendo 

preceptivo o ditame da comisión informativa. 

▪ ANTECEDENTES E CONSIDERACIÓNS TÉCNICAS: 

1º.- Entre os intereses da Deputación de Pontevedra está prestar apoio a aquelas institucións ou 

organismos que traballan cos colectivos máis vulnerables.  

O artigo 13 da Lei 1/2023, de 20 de febreiro, de Cooperación para o Desenvolvemento e a 

Solidariedade Global define a acción humanitaria como “(...) conjunto de acciones orientadas a 

proteger y salvar vidas, prevenir y aliviar el sufrimiento humano, atender las necesidades básicas 

e inmediatas, y proteger los derechos y la dignidad de las personas afectadas por crisis de origen 

físico-natural o climático o provocadas por la acción humana, sean momentáneas o prolongadas 

en el tiempo, (...)”.”(...) Incluye acciones de prevención y preparación ante desastres, respuesta a 

emergencias, atención a crisis complejas, crónicas y recurrentes, la recuperación temprana y la 

protección de las personas en situación de especial vulnerabilidad, (...).” 

2º.- Neste contexto, con data 28 de novembro de 2024 e núm. de rexistro REX_WEB2024074459 

a DEPUTACIÓN DE VALENCIA con NIF P4600000F, presenta a través de instancia xenérica, 

solicitude na que indica que “(...) El pasado martes 29 de octubre de 2024, España sufrió la peor 

DANA de este siglo, en la que resultó particularmente castigada la Comunidad Valenciana, con 

consecuencias graves y trágicas en diversos municipios y zonas de la Provincia de Valencia, en los 

que la intensidad de las precipitaciones provocaron inundaciones arrasando a su paso con 

carreteras, puentes, viviendas, negocios y todo tipo de infraestructuras quedaron destruidas, pero 

la consecuencia más grave ha sido el sesgo de vidas que ha dejado a su paso, que en la actualidad 

asciende a un total de 222 muertes y 4 desaparecidos. 

La gravedad de los daños personales y materiales provocados ha exigido una actuación inmediata 

de todas las Administraciones Públicas y son numerosas las que se han puesto en contacto con la 

Diputación de Valencia ofreciéndose a colaborar de distintas formas, bien con medios materiales y 

personales o bien de forma económica. 

Entre estas últimas, la Diputación de Pontevedra, nos ha comunicado su voluntad de colabora de 

forma económica para ayudar en la medida de lo posible en la multitud de acciones necesarias en 

los municipios afectados por la DANA. 

Por todo lo expuesto, les COMUNICO: 

Que la Diputación de Valencia, ha creado un Fondo de Solidaridad Provincial para ayudar a los 

municipios y personas afectadas por la DANA, una herramienta para centralizar, con la máxima 

transparencia, todas las donaciones recibidas y destinarlas, por un lado, a reparar, compensar y 

asistir a las personas afectadas y, por otro, a financiar proyectos de reconstrucción de 

infraestructuras y equipamientos en las zonas afectadas (...)”. 

3º.- A colaboración ca Deputación de Valencia responde a unha necesidade humanitaria, urxente 

e inmediata có fin de paliar a situación de emerxencia que sofre a poboación nestes intres, polo que 

é preciso tramitar unha subvención directa, de carácter extraordinaria e urxente, prevista no artigo 

22 na Ordenanza Xeral de Subvencións da Deputación de Pontevedra. 

O seu carácter extraordinario ven fundamentado ca creación do Fondo de Solidaridad Provincial, 

unha ferramenta para centralizar, coa máxima transparencia, todas as donacións recibidas.   

4º.- O obxecto da subvención é colaborar coa DEPUTACIÓN DE VALENCIA, NIF P4600000F, a 

través do Fondo de Solidaridad Provincial, cun importe que ascende a 10.000,00 €, con cargo á 

aplicación 24/231.2311.489.01. do orzamento provincial vixente”. 

Polo exposto e sometido a votación este asunto, obtívose o  seguinte resultado: 

1. Votos a favor: (11), sendo nove (9) do grupo provincial do Partido Popular e dous (2) do 

grupo provincial do BNG. 

  

2. Abstención: (6), do grupo provincial do PSdeG-PSOE 

 

A Comisión Informativa de Igualdade, Políticas Sociais, Familia e Reto Demográfico ditamina 

favorablemente a aprobación da subvención de concesión directa á Diputación de Valencia 

para axudar aos municipios e persoas afectadas pola DANA, cos votos a favor das deputadas e 

deputados dos grupos provinciais do Partido Popular e do BNG e, a abstención do grupo 

provincial do PSdeG-PSOE.  

 

 

 

Pode verificar a integridade deste documento no enderezo: https://sede.depo.gal


Código seguro de verificación (CSV):VPSD1L7V4GQ9QQT3



 

 

 

5. ROGOS E PREGUNTAS. 

 

Non se levan a cabo intervencións neste apartado. 

 

E non habendo máis asuntos, a presidenta levanta a sesión, sendo ás nove horas e cincuenta 

minutos, do que eu, como secretaria, dou fe. 

Asinada dixitalmente na data que figura na marxe. 

Pode verificar a integridade deste documento no enderezo: https://sede.depo.gal


Código seguro de verificación (CSV):VPSD1L7V4GQ9QQT3

